
Опис на работни задачи и одговорности на Консултант за изработка на концепт за Тренинг центарот, анализа на потребите за обука и процедури и Дата-базата на тренери на АДКОМ
I. Позадина
АДКОМ – Здружението на даватели на комунални услуги во Република Северна Македонија претставува етаблирана асоцијација која обезбедува континуирана поддршка на јавните комунални претпријатија (ЈКП) во унапредување на квалитетот, ефикасноста и одржливоста на услугите. 
Една од клучните стратешки цели АДКОМ е зајакнување на капацитетите на своите членки, односно, обезбедување на стручна поддршка, техничка експертиза и развој на капацитетите на ЈКП. Оттаму, Тренинг центарот на АДКОМ има централна улога во систематскиот развој на знаењата и вештините, овозможувајќи усогласување со професионалните стандарди и унапредување на ефикасноста и квалитетот на нивното секојдневно работење. Иако постојат значајни практики и искуства, потребно е дополнително зајакнување на организациската поставеност, стандардизација на процесите и унапредување на алатките за планирање и управување со тренинг активности. Недостигот на јасно дефинирани процедури, стандарди, улоги и документи ја ограничува целокупната ефикасност на Тренинг центарот.
Препознавајќи го овој предизвик, но и препознаените потенцијали и силни страни, АДКОМ го разви проектот „Зајакнување на АДКОМ за одржлив развој, развој на капацитети и застапување на членките“, кој се спроведува со поддршка на Регионалната мрежа за развој на капацитети за водни услуги (RCDN). Главната цел на проектот е обезбедување одржлив институционален раст на АДКОМ, унапредување на организациските и стручните капацитети, како и подобрување на застапеноста на интересите на членките, со што АДКОМ дополнително се позиционира како силна и влијателна асоцијација во секторот на јавните комунални услуги.

RCDN е заеднички финансирана од Швајцарскиот државен секретаријат за економски прашања (SECO) и Германското федерално министерство за економска соработка и развој (BMZ), а административно е сместена во рамки на ГИЗ – ORF MMS.
Во рамки на овој процес на институционално зајакнување, cо цел Тренинг центарот да функционира ефикасно, транспарентно и одржливо, АДКОМ ќе ангажира консултант, кој ќе изработи клучни документи, преку кои ќе се уреди внатрешната организација и управувањето со Тренинг центарот, методологијата за планирање и реализација на обуките, критериумите и постапките за избор и ангажман на тренери. 
II.   Цел на задачата

Целта на оваа задача е ангажирање на квалификуван Консултант, кој ќе изработи концепт на Тренинг центарот на АДКОМ, анализа на потребите за обука и процедури и дата-базата на тренери на АДКОМ
III. Задачи  и резултати на Консултантот

Во рамки на овој ангажман, консултантот е должен да изработи:
1. Концепт за Тренинг центарот на АДКОМ

2. Прашалник и Извештај за анализа на потребите за обука за 2025 год.
3. Изработи процедури и дата- база на податоци за тренери на АДКОМ
Очекувани резултати:
1. Концепт за Тренинг центарот на АДКОМ, вклучувајќи дефинирани:

· Мисија, цели и фукции на Тренинг центарот.

· Организациска структура, правила за работа и улогите во рамки на центарот.

· Целокупен работен процес: од анализата на потребите за обуки и приоритизацијата, изработка на годишната програма, до следење и евалуација на резултатите (индикатори, научени лекции).

· Интеграција на стандардите за квалитет за реализација на обуки и размена на искуство во концептот.
· Изработен урнек за годишна програма за обуки.
· Изработен урнек за годишен извештај по спроведни обуки.
2. Анализа на потреби за обука:

· Изработен прашалник за анализа на потребите за обука (земајќи ги во предвид веќе изработените прашалници на регионални ниво)
· Изработен извештај по спроведена TNA анализа за 2025 год (кој ќе вклучува анализа, утврдени потреби за обука, главни заклучоци и препораки). 
3. Процедури и дата-база на податоци на тренери, усогласени со концептот за работа на Тренинг центарот на АДКОМ, вклучувајќи дефинирани:

· Улоги: главен тренер, ко-тренер, внатрешен и надворешен тренер.

· Критериуми за избор (потребни квалификации и искуство на тренер).

· Развиена процедура за ангажирање на внатрешни тренери, вклучително и начинот на плаќање.
· Изработен урнек за спецификација на ангажман.

· Изработен урнек за одобрување од работодавач за внатрешни тренери.

· Изработен урнек на дата-база на податоци за тренерите и внесување на податоците во Дата-базата.
IV. Профил на Консултантот

Образование:
· Универзитетска диплома од областа на економија, право, информатички науки и сродни области.
Професионално искуство:

· Минимум 3 години релевантно искуство во развој на програми за зајакнување на капацитети или изработка на документи и процеси за тренинг центри, во комуналниот сектор.
· Работно искуство со АДКОМ, сродни здуженија, ЈКП или донаторски програми ќе се смета за предност.
Специфични компетенции:

· Искуство во изработка на процедури, правила или структурирани системи за работа.
· Искуство во користење на дата-бази на податоци.

· Познавање на концепти за организациски развој и градење капацитети.

· Познавање или искуство со ADKOM/RCDN стандарди за квалитет ќе се смета за предност.
IT вештини:

· MS Office paket (Word, Excel, PowerPoint).
 Други барања:

· Учество на RCDN Генеричка обука за Мастер Тренери, ќе се смета за предност.
V. Временски период и денови на извршување на задачата:

· Консултантот ќе се ангажира во временски период од 05.01.2026 година до 25.02.2026 година, со максимум 16 денови работен ангажман. 
VI. Понуда
Понудата треба да се поднесе најдоцна до 02/01/2026 година до 15 часот. Предлогот треба да се поднесе на Македонски јазик по е-пошта, на adkommk@gmail.com или директно во извршната канцеларија на АДКОМ и треба да  ги содржи следните делови:
· Лична биографија
· Финансиска понуда која треба да содржи:

· цена за еден ден ангажман

· предложен број на денови за работа

· вкупна понуда за ангажманот

· Цените да бидат наведени во денари во бруто износ
VII. Критериуми за евалуација и бодување

Понудите ќе се оценуваат врз основа на правилникот за избор на тренери и консултанти на АДКОМ.
VIII. Лице за контакт

· Референтното лице за оваа задача е Извршниот директот на АДКОМ: Лолита Стојановска. Адреса на е-пошта:adkommk@gmail.com  

IX. Измена на условите
 АДКОМ го задржува правото да ги менува условите на повикот во секое време по сопствена дискреција.
X. Прифаќање и отфрлање на понудите
АДКОМ не мора да ја прифати понудата со најниска цена или било која понуда. По сопствена дискреција,  АДКОМ го задржува и правото да отфрли некоја или сите примени понуди и да ја прифати секоја понуда што ја смета за поволна, без разлика дали е понудата со најниска цена или не. АДКОМ нема никаква обврска да додели договор и го задржува правото да го прекине процесот на барање на понуди во секое време и да се повлечат од дискусиите со сите или со кој било од Консултантите кои одговориле. АДКОМ го задржува правото да ја прифати предложената понуда целосно или делумно, да одбие која било или сите понуди, да се откаже од сите помали неформалности, неправилности или технички работи и да ја прифати понудата која се смета за најповолна за здружението и RCDN.

XI. Сопственост
Сите материјали, документи и информации подготвени, развиени или приспособени од Консултантот и користени за целите на подготовка, реализација и олеснување на задачите се во сопственост на АДКОМ и RCDN. Консултантот се согласува дека ниту еден дел од материјалите, документите и информациите не смеат да се репродуцираат или дистрибуираат во каква било форма, или на кој било начин, или да се складираат во база на податоци или систем за пребарување, за какви било други цели и цели освен оние поврзани со овој Повик, без претходна дозвола од АДКОМ.
XII. Услови и плаќање
Консултантот ќе бидат ангажирани со посебен индивидуален договор, потпишан од АДКОМ и ќе биде исплатен по поднесување на табела со работни саати и одобрување на погоре наведените резултати. 

Исплатата ќе биде извршена еднократно по испорака на очекуваните резултати.
XIII. Индикатори за успешност и Евалуација на работата
Индикаторите што ги одразуваат перформансите на Консултантот се: Навремена и квалитетна презентација на резултатите и очекуваното.
Анекси:

Сите  анекси ќе му бидат доставени на Консултантот по потпишување на договор со АДКОМ.

